
1.
Опис на состојбите во областа и дефинирање на проблемот

1.1 Опис на состојбите 
Во Република Македонија согласно Законот за државните награди („Службен весник на Република Македонија“ бр. 52/06, 54/07, 74/12, 99/18 и 98/19), се доделуваат државни награди со кои се оддава општествено признание за особено значајни остварувања од интерес на државата во областа на стопанството, науката, уметноста, воспитанието и образованието, културата, техничката култура, спортот, здравствената, социјалната и хуманитарната дејност, заштитата на човековата околина, заштита на човековите права, публицистиката и новинарството.

Согласно Законот се доделуваат девет државни награди.

Сo наградата „11 Октомври“ се оддава највисоко признание за животно дело во областа на науката, уметноста, стопанството и во другите дејности од јавен интерес. Во една година може да се доделат најмногу до пет награди. Паричниот износ на наградата „11 Октомври“ изнесува петнаесет просечни плати во Републиката исплатени во последните три месеци во тековната година.
Со наградата „23 Октомври“ се оддава највисоко признание за долгогодишни остварувања во областа на науката, културата, образованието, заштитата на државните интереси и промоција на државните приоритети, вредности и културно-историското наследство на Република Македонија. Паричниот износ на наградата „23 Октомври“ изнесува десет просечни плати во Републиката исплатени во последните три месеци во тековната година.
Со наградата „22 Ноември“ се оддава признание на луѓе од политичкиот, културниот и општествениот живот во Република Македонија кои дале свои придонес во унапредувањето на меѓучовечкиот соживот и меѓусебното разбирање меѓу припадниците на различните заедници, култури и вери во Република Македонија. Паричниот износ на наградата „22 Ноември“ изнесува пет просечни плати во Републиката исплатени во последните три месеци во тековната година.
Co наградата „Св. Климент Охридски" се оддава највисоко признание за долгогодишни остварувања во областа на воспитанието, образованието, културата, уметноста, здравството, заштитата и унапредувањето на човековата околина и во социјалната дејност. Паричниот износ на наградата „Св. Климент Охридски“ изнесува десет просечни плати во Републиката исплатени во последните три месеци во тековната година.
Додека пак сo наградата „Мајка Тереза“ се оддава признание за остварувања во областа на хуманоста и човечката солидарност и за поттикнување,  унапредување на меѓусебното разбирање и развој на соработката како меѓу народите.  Паричниот износ на наградата „Мајка Тереза“ изнесува пет просечни плати во Републиката исплатени во последните три месеци во тековната година
Признание на спортисти, тренери и спортски работници за остварувања во областа на спортот се оддава со наградата „8 Септември“, а со  наградата „Гоце Делчев" се оддава признание за остварувања во областа на науката. Паричниот износ на наградата „8 септември“ изнесува десет просечни плати во Републиката изплатени во последните три месеци во тековната година, додека пак паричниот износ на наградата „Гоце Делчев“ изнесува пет просечни плати во Републиката исплатени во последните три месеци во тековната година.
Co наградата "Мито Хаџи Василев Јасмин" се оддава признание за остварувања во областа на публицистиката и новинарството. Паричниот износ на наградата „Мито Хаџи Василев Јасмин“  изнесува пет просечни плати во Републиката исплатени во последните три месеци во тековната година.
Со наградата „Мето Јовановски“ се оддава највисоко признание за долгогодишни остварувања  во областа на промоцијата, заштитата и унапредувањето на човековите права, а паричниот износ изнесува пет просечни плати во Републиката исплатени во последните три месеци во тековната година.
Согласно Законот, во една година се доделуваат по пет награди: „11 Октомври“, „23 Октомври“, „8 Септемрви (од кои една награда ќе биде за животно дело за исклучителен придонес во развојот на спортот, афирмацијата и промоцијата на Република Македонија на меѓународен план) и „Св. Климент Охридски“; по две награди „Мито Хаџи Василев Јасмин“, „Мајка Тереза“  и „Мето Јовановски“ и три награди „Гоце Делчев“.
Според членот 19 од Законот, стручните, финансиските и административните работи во врска со доделувањето на наградите ги вршат:

- за наградите „11 Октомври“, „23 Октомври“, „22 Ноември“, „Св.Климент Охридски“ „Мито Хаџи Василев Јасмин“,  „Мајка Тереза“ и „Мето Јовановски“ Министерството за култура;
- за наградата „8 Септември“ Агенцијата за млади и спорт.

- за наградата „Гоце Делчев“ Министерството за образование и наука.
1.2 Причини за проблемите кои се предмет на разгледување 

Владата на Република Северна Македонија, со Писмо бр. 48-3169/2 од  24.4.2019 година до Министерството за култура, ја достави Иницијативата на Советот за македонски јазик бр. 27-1390/41 од 18.4.2019 година, со која се предлага да се востанови нова државна награда за одавање на признание за високи стручни и научни достигнувања во областа на македонскиот јазик со која ќе се оддава признание за високи стручни и научни достигнувања од областа на македонскиот јазик во земјата и странство, која се предлага да го носи името на Блаже Конески, кој е основач на современата македонска наука за јазикот, лингвист, литературен и културен историчар, поет, прозаист и преведувач. Исто така, Институтот за духовно и културно наследство на албанците до Министерството за култура со Писмо бр. 03-900/1 0д 02.12.2019 година достави Иницијатива со која се предлага да се востанови и уште една нова државна награда за одавање на признание за високи стручни и научни достигнувања во областа на албанскиот јазик и за албанологијата во земјата, која се предлага да го носи името на Ремзи Несими, кој е истакнат лингвист, просветител, универзитетски професор со ботата научна и образовна кариера и со врвни заслуги за албанологијата во Македонија.

Востановувањето на две нови државни награди од областа на македонскиот јазик која би го носела името на основачот современата македонска наука за јазикот г-дин Блаже Конески и од областа на албанскиот јазик и албанистиката која би го носела името на еден од најистакнатите лингвисти, со врвни заслуги за албанологијата во Македонија  г-нин Ремзи Несими предизвикува потреба од вршење измени и дополни на Законот за државните награди. 
2. 
Цели на предлог регулативата
Целта на предлогот на Законот е востановувањето на две нови државни награди „Блаже Конески“ и „Ремзи Несими“, со кои ќе се оддава општествено признание за особено значајни остварувања од интерес на државата во уште две нови области и тоа: во областа на македонскиот јазик и во областа на албанскиот јазик и во албанологијата.
3.
Можни решенија (опции)

3.1 Опис на решението „не прави ништо“  
Опцијата “не прави ништо” се користи како параметар за споредба на трошоците и користите од останатите опции (baseline). 

Оваа опција значи да не се донесе предложениот закон и е неприфатлива опција, бидејќи со нејзиното одбирање нема да се постигне горенаведената цел.
Опис на можните решенија (опции) за решавање на проблемот

3.2.1. Донесување на Закон за изменување и дополнување на Законот за државните награди
Со донесувањето на Законот за изменување и дополнување на Законот за државните награди, осносно со востанувањето на државната награда од областа на македонскиот јазик, која ќе го носи името на Блаже Конески, ќе се создаде правен основ да се оддаде општествено признание на поединци, групи на лица, установи, трговски друштва и здруженија на граѓани кои со нивната активност дале придонес кон промоцијата, заштитата и унапредувањето на македонскиот јазик во земјата и во светот, а со востанувањето на државната награда од областа на албанскиот јазик и албанологијата која ќе го носи името на Ремзи Несими, ќе се создаде правен основ да се оддаде општествено признание на поединци, групи на лица, установи, трговски друштва и здруженија на граѓани кои со нивната активност дале придонес кон промоцијата, заштитата и унапредувањето на албанскиот  јазик и албанологијата. 

Како можни решенија, односно опции за решавање на проблемите се предлагаат следниве:

· востановување нова државна награда од областа на македонскиот јазик која ќе го носи името на Блаже Конески, а со која ќе се оддава општествено признание на поединци, групи на лица, установи, трговски друштва и здруженија на граѓани кои со својата активност дале придонес кон промоцијата, заштитата и унапредувањето на македонскиот јазик;
· востановување нова државна награда од областа на албанскиот јазик и албанологијата која ќе го носи името на Ремзи Несими, а со која ќе се оддава општествено признание на поединци, групи на лица, установи, трговски друштва и здруженија на граѓани кои со својата активност дале придонес кон промоцијата, заштитата и унапредувањето на албанскиот јазик и албанологијата;
· утврдување на денот на кој ќе се доделува државната награда „Блаже Конески - 19 декември денот на раѓањето на Блаже Конески и утврдување на денот на кој ќе се доделува државната награда „Ремзи Несими“ – 25 декември денот на раѓањето на Ремзи Несими; 
· дефинирање на надлежностите на Министерството за култура, односно утврдување дека стручните, финансиските и административните работи во врска со доделувањето на наградите „Блаже Конески“ и „Ремзи Несими“  ќе ги врши Министерството за култура;
· дефинирање на бројот на награди Блаже Конески“ и „Ремзи Несими“  кои можат да се доделат  во текот на една година; и
· утврдување на паричниот износ на наградите.
Можни позитивни и негативни влијанија од секоја од опциите:

4.1 Економски влијанија
Опција 1  - нема влијанија.
Опција 2 – нема влијанија.
4.2
Фискални влијанија
Опција 1 – нема влијанија.
Опција 2 - Предлогот на Законот ќе предизвика потреба од дополнителни финансиски средства во износ од  474.080,00 денари. 

Со Предлогот на законот се предлага во текот на една година да може да се доделат најмногу до две награди „Блаже Конески“ и најмногу до две награди „Ремзи Несими“. 

Паричниот износ на наградите се предлага  да изнесува пет просечни плати исплатени во Република Северна Македонија во последните три месеци во тековната година што ќе предизвика фискални импликации во Буџетот на Република Северна Македонија за 2020 година во износ од 474.080,00 денари, односно 237.040,00 денари за државната награда „Блаже Конески“ и 237.040,00 за државната награда „Ремзи Несими“. (5*23.704=118.520*2=237.040 за државната награда „Блаже Конески и 5*23.704=118.520*2=237.040 за државната награда „Ремзи Несими“).
4.3 Социјални влијанија 
Опција 1 – нема влијанија.
Опција 2 - Една од целите на Законот е оддавање општествено признание на поединци, групи на лица, установи, трговски друштва и здруженија на граѓани кои со нивната активност дале придонес кон промоцијата, заштитата и унапредувањето на македонскиот јазик во земјата и во светот, односно кои дале придонес кон промоцијата, заштита и унапредувањето на албанскиот јазик и албанологијата. 

4.4
Влијанија врз животната средина 

Опција 1 – нема влијанија.
Опција 2 -  нема влијанија.
4.5
Административни влијанија и трошоци 
а) трошоци за спроведување
Предлогот на законот нема да предизвика административни трошоци за неговото спроведување. 
б) трошоци за почитување на регулативата
Предлогот на законот нема да предизвика административни трошоци за почитување на регулативата.
5.
Консултации

5.1 Засегнати страни и начин на вклучување
Преку единствениот национален електронски систем на прописи – ЕНЕР објавено е известување до сите заинтересирани страни за да се вклучат во подготовката на Предлогот на законот со свои писмени предлози и коментари. 


Предлогот на законот ќе биде доставен на мислење до Секретаријатот за законодавство, Министерството за информатичко општество и администрација, Министерството за финансии, Советот за македонски јазик и до Институтот за духовно и културно наследство на албанците.
5.2 Преглед на добиените и вградените мислења 

/
5.3 Мислењата кои не биле земени предвид и зошто

/
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Доколку се споредат предложени опции, од Опцијата 2 – донесување на Закон за изменување и дополнување на Законот за државните награди, се очекуваат само позитивни влијанија.
Имено, со донесувањето на Предлогот на закон за изменување и дополнување на Законот за државните награди, односно со востановувањето на две нови државни награди „Блаже Конески“ и „Ремзи Несими“ ќе се овозможи во Република Северна Македонија да се оддава признание за високи стручни и научни достигнувања од областа на македонскиот јазик во земјата и странство, односно ќе се овозможи да се оддава признание за високи стручни и научни достигнувања од областа на албанскиот јазик и албанологијата во земјата.
6.2
Ризици во спроведувањето и примената на секое од можните решенија 
Доколку не се донесе Законот за изменување и дополнување на Законот за државните награди се остава можноста од непостоење правен основ на поединци, групи на лица, установи, трговски друштва и здруженија на граѓани кои со нивната активност дале придонес кон промоцијата, заштитата и унапредувањето на македонскиот јазик, односно на албанскиот јазик и албанологијата, да може да им се оддаде општествено признание.
6.3
Препорачано решение со образложение
Се препорачува донесување на Закон на Закон за изменување и дополнување на Законот за државните награди. Со донесувањето на Законот ќе се востановат две нови државни награди. 
Едната за одавање на признание за високи стручни и научни достигнувања во областа на македонскиот јазик, во земјата и странство, која се предлага да го носи името на Блаже Конески, кој е основач на современата македонска наука за јазикот, лингвист, литературен и културен историчар, поет, прозаист и преведувач. Другата е за оддавање на признаните за високи стручни и научни достигнувања во областа на албанскиот јазик и албанологијата во земјата, која се предлага да го носи името на Ремзи Несими, кој е основач на албанологијата во Република Северна Македонија, врвен лингвист, просветен работник и учесник на Конгресот на албанскиот правопис во 1972 година.

Со Предлогот на закон се предлага да во една година можат да се доделат најмногу до две награди „Блаже Конески“ и најмногу до две награди „Ремзи Несими“. Паричниот износ на наградите кои се востановуваат се предлага да изнесува пет просечни плати во Републиката исплатени во последните три месеца на тековната година.

Стручните, финансиските и административните работи во врска со доделувањето на двете нови државни работи се предлага да ги врши Министерството за култура.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Донесувањето на Предлогот на Законот за изменување и дополнување на Законот за државните награди не предизвикува потреба од менување на други закони во областа или други сродни области.
7.2 Потребни подзаконски акти и рок за нивно донесување:
За спроведување на Предлогот на Законот изменување и дополнување на Законот за државните награди не е потребно донесување на подзаконски акти.
7.3 Органи на државната управа, државни органи и други органи надлежни за спроведување
Надлежни органи за спроведување на Предлогот на Законот изменување и дополнување на Законот за државните награди е: Министерството за култура и Одборите за доделување на наградите кои ќе го носат името на „Блаже Конески“ и на „Ремзи Несими“.
7.4 Активности за обезбедување на ефикасно спроведување на предлогот на закон

Ефикасното спроведување на предлогот на законот ќе се обезбедува преку работата на Одборите за доделување на наградите, кои ќе ги именува Собранието на Република Северна Македонија од редот на истакнати лица од областа. Одборите согласно Законот, ќе бидат должни да донесат соодветни правилници за работа со кои поблиску ќе се определат постапката за доделување на наградите, роковите за распишување конкурс и поднесување иницијативи, начинот на работа на одборот, составот и работата на стручните комсии, начинот на предавањето на наградите, обликот и содржината на дипломата, како и други прашања во врска со доделувањето на наградите.
8.
Следење и евалуација

8.1 
Начин на следење на спроведувањето
Спроведувањето на Законот ќе се следи преку работата на Одборите за доделување на наградите који ќе го носат името на „Блаже Конески“ и на „Ремзи Несими“.
8.2
Евалуација на ефектите од предлогот на закон и рокови 
Евалуацијата на ефектите од Предлогот на законот ќе се врши согласно со Методологијата за оцена на спроведувањето на регулативата.
Евалуацијата на ефектите од Предлогот на законот ќе се врши врз основа на следниве индикатори:

- доделени две награди во текот на една година на поединци, групи на лица, установи, трговски друштва и здруженија на граѓани кои со својата активност дале придонес кон промоцијата, заштитата и унапредувањето на македонскиот јазик во земјата и во светот, и
- доделени две награди во текот на една година на поединци, групи на лица, установи, трговски друштва и здруженија на граѓани кои со својата активност дале придонес кон промоцијата, заштитата и унапредувањето на албанскиот јазик и албанологијата.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:   5.12.2019 година






                                Државен секретар,

  Valmir Aziri








        ___________________
           Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____.___.2019 година                                                ______________________                                                     
                                                                                      Министер за култура

                                                                                          Dr. Hysni Ismaili

